
00. Introducción

Introdución
Esta é unha guía práctica de consellos coa 
que se pretende axudar a organizar viaxes 
que sexan unha experiencia enriquecedora 
e sostible baseada nos 17 Obxectivos de 
Desenvolvemento Sostible establecidos na 
Axenda 2030 para o Desenvolvemento Sostible, 
no Código Ético Mundial para o Turismo da 
Organización Mundial do Turismo e na Carta 
Mundial de Turismo Sostible ST+20.

As e os turistas teñen un 
impacto directo ou indirecto 
na sostibilidade económica, 
sociocultural e ambiental 
do lugar que visitan. O 
obxectivo é que esta 
actividade non produza un 
impacto negativo, ou que 
este sexa o menor posible.

00.

00. Introducción

As axencias de viaxes e as ofici-
nas de turismo son un elemento 
importante na cadea do turismo, 
dado que se encargan de pro-
mocionar os recursos turísticos 
dunha zona. Teñen unha gran 
capacidade para influír no des-
envolvemento dun turismo máis 
sostible e responsable, xa que 
teñen relación con practicamente 
todas as actividades e os produ-
tos que forman parte da oferta 
turística.

A actividade turística que se des-
envolve nun destino leva apare-
llados unha serie de factores que 
interfiren, positiva ou negativa-
mente, na comunidade local. 

Como as actividades e servizos turísticos 
implican necesariamente un uso do territorio 
e dos seus recursos, as prácticas sostibles 
permitirán manter un contorno ambiental, 
natural e patrimonial máis coidado e atractivo 
para as e os turistas e a poboación local.

00. Introducción

As axencias de viaxes están entre os principais promotores 
dun destino: a través da oferta dos seus paquetes turísticos, 
chegan a un importante número de turistas e son especialistas 
en reunir os servizos e os produtos que ofrece un destino e 
que serán os que utilicen as viaxeiras e viaxeiros.

As axencias de viaxes xogan 
un papel importante, porque, 
en gran medida, teñen nas súas 
mans a decisión de ofrecerlles ás 
viaxeiras e viaxeiros programas 
e produtos turísticos dunhas de-
terminadas características. 

Tamén poden demandar novos 
e mellores negocios turísticos, 
orixinados e xestionados pola 

comunidade local, para incorpo-
rar aos seus programas e defi-
nir certos requisitos específicos 
para estes.

Este manual para axencias de 
viaxes e oficinas de turismo con-
tén numerosas recomendacións 
para implantar unha política de 
sostibilidade á hora de traballar e 
ofrecer os seus servizos.

É necesario involucrar e formar todo o 
persoal, tanto o das oficinas coma as e os 
guías que se atopan nos destinos visitados, 
para que as medidas adoptadas se apliquen 
realmente e mostren a súa eficacia

00. Introducción

Como son as boas e os bos viaxeiros?

Son quen percorren e gozan dun destino 
coidándoo, sen deixar rastro, respectan a 
xente e as súas tradicións, valoran o auténtico 
de cada lugar e divírtense, e elixen servizos 
comprometidos coa sostibilidade e coa 
calidade turística.

As axencias de viaxes dedícanse exclusivamente a mediar 
entre as e os provedores de servizos turísticos a través dos 
operadores turísticos e a presentarlla á clientela-turistas ou 
consumidores finais. É dicir, no seu desempeño poden tratar 
directamente coa clientela, ou ben venderlles os produtos a 
outras axencias que llos farán chegar á clientela final.



Manual de boas prácticas en sostibilidade para axencias de viaxes, oficinas de turismo e guías turísticos9 |

00. Introducción

As oficinas de turismo, normalmente públicas (na nosa provincia 
dependen de Turismo Rías Baixas, de concellos ou asociacións 
de hostalería), intermedian e canalizan as e os turistas 
maioritariamente no destino, e inflúen na súa toma de decisións 
á hora de elixir produtos ou servizos. Polo tanto, a preferencia 
e a concienciación da sostibilidade como criterio prioritario á 
hora de prestar o servizo público terá unha repercusión directa 
nas decisións das e dos turistas ou, polo menos, condicionará 
dalgunha maneira as súas decisións no destino que visiten.

O labor dunha axencia de 
viaxes e dunha oficina de 
turismo non é o mesmo, 
aínda que se parecen e 
se solapan nalgunhas 
cuestións. Coinciden en 
que ambas as dúas teñen 
o poder de poñer en valor 
aqueles servizos, lugares 
ou  produtos que se 
signifiquen na súa xestión 
sostible ou non; de aí a 
importancia de que as 
dúas prioricen as súas 
tarefas para poñer en 
valor a sostibilidade dos 
lugares, dos produtos ou 
dos servizos, o respecto 
ás tradicións locais...

00. Introducción

Os consellos e as recomendacións que se expoñen neste 
manual de boas prácticas dirixido ás axencias de viaxes e 
ás oficinas de turismo, así como as e os guías turísticos, 
deben considerarse na súa totalidade se así o require a 
propia xestión da entidade en cuestión ou, pola contra, 
escoller aqueles que sexan funcionais e adaptables á súa 
propia xestión.

Obxectivos deste manual:

•	 Ofrecerlle un turismo responsable e sostible a calquera 
destino, de calquera temática e para calquera tipo de 
viaxeiras e viaxeiros 

•	 Aplicar unha política de sostibilidade e responsabilidade á 
hora de planificar as experiencias e as viaxes 

•	 Promover a visita, preservar e conservar os recursos 
turísticos locais, e concienciar as e os visitantes 

•	 Implementar boas prácticas ambientais co fin de reducir 
e separar os residuos e facer un uso racional e eficiente 
da auga, da enerxía e doutros recursos, especialmente do 
papel, involucrando todo o equipo de traballo da axencia



01. Mellorando o servizo de maneira sostible

Mellorando o servizo 
de maneira sostible

1.1 Informa

•	 Ofrece información sobre os costumes e as 
tradicións locais dos destinos turísticos ofertados 
(festas, gastronomía, folclore, historia…) 

•	 Ofrece información sobre recursos, 
establecementos e actividades turísticas certificados 
en temas de sostibilidade e calidade (bandeira azul, 
“Q” de calidade, ISO-14001, EMAS, etiqueta europea 
ecolóxica, agricultura ecolóxica…) 

•	 Promove comportamentos responsables á hora 
de visitar áreas naturais protexidas, patrimoniais, 
arqueolóxicas ou outras zonas fráxiles ou valiosas 

•	 Fomenta entre a clientela e os turistas o respecto 
por costumes, crenzas e tradicións locais cando 
visitan unha localidade

01.

01. Mellorando o servizo de maneira sostible

1.3. Fomenta un trato adecuado ás 
persoas

•	 Promove unha relación comercial voluntaria e xusta 
con produtores locais 

•	 Facilítalle o acceso e a igualdade de oportunidades 
a quen teña necesidades diferentes de mobilidade e 
comunicación respectando os espazos ou servizos 
destinados para o seu uso 
 

1.4. Respecta a diversidade

•	 Favorece a eliminación de barreiras que limiten a 
integración das persoas por motivos de sexo, orixe, 
relixión, orientación sexual, situación económica 
ou outra condición, evitando linguaxes sexistas ou 
comentarios ofensivos 

•	 Respecta a diversidade sociocultural das 
comunidades dos destinos

1.2 Fomenta o desenvolvemento local

•	 Ofrece servizos e actividades da gastronomía, da cultura e 
da artesanía local; estarás a contribuír á conservación e ao 
desenvolvemento sostible da localidade e a xerar emprego de 
calidade 

•	 Apoia o emprendemento local ofrecendo produtos e servizos propios 
do destino; isto permite axudar ao desenvolvemento das economías 
locais e de pequena escala 

•	 Contrata guías locais que coñezan ben os recursos turísticos da zona

01. Mellorando o servizo de maneira sostible

1.5. Contribúe á conservación 
do patrimonio

•	 Proporciona información sobre os diferentes 
atractivos e actividades relacionados co patrimonio 
cultural local 

•	 Organiza, promove e opera produtos ou servizos 
turísticos que non xeren impactos negativos no 
patrimonio cultural 

•	 Promociona e desenvolve programas que inclúan 
elementos e manifestacións culturais locais 

•	 Contribúe á conservación dos recursos turísticos 
respectando as normas e os accesos deseñados 
para tal fin durante as visitas 

•	 Presta especial atención a recoñecer como se 
xestiona o destino e as infraestruturas que o 
compoñen (edificios, transporte, espazos públicos…) 
para que a visita non altere a vida local

01. Mellorando o servizo de maneira sostible

1.6. Contribúe á preservación ambiental

Os recursos naturais, culturais e patrimoniais son limitados; 
por iso, debemos protexelos e preservalos e, deste xeito, 
contribuiremos á sostibilidade turística.

•	 Forma as e os guías para que poidan explicarlles ás e aos visitantes 
a cultura, os costumes e as tradicións locais 

•	 Entrégalles ás e aos guías as ferramentas necesarias para controlar 
adecuadamente o comportamento das e dos turistas, para que sexan 
respectuosos cos recursos turísticos e coa comunidade  

•	 Reduce o impacto ambiental coidando os espazos naturais; respecta 
a vida silvestre e o seu hábitat natural 

•	 Elixe percorridos que teñan un impacto mínimo na  paisaxe, e 
prioriza os camiños e os carreiros existentes 

•	 Organiza visitas guiadas de grupos reducidos; o impacto no sitio 
visitado é menor que con grupos grandes. Ademais, as saídas 
grupais permiten aforrar recursos, diñeiro e combustible e diminuír  
a pegada de carbono 

•	 Promociona produtos, servizos ou experiencias que garantan a 
xestión e o uso intelixente e eficiente dos recursos hídricos e 
enerxéticos locais, e consume os que xeren un menor impacto 
ambiental

01. Mellorando o servizo de maneira sostible

1.7. Elixe produtos e servizos sostibles

•	 Fomenta produtos, servizos e experiencias que garantan a 
explotación sostible dos recursos naturais do destino e respecten  
o hábitat natural da flora e da fauna 

•	 Escolle produtos, servizos e experiencias que incorporen novas 
tecnoloxías e métodos innovadores que contribúan á sostibilidade 
do destino 

•	 Fomenta e promociona as instalacións con acreditacións ambientais 
e de calidade, respectuosas co contorno natural e cultural

1.8. Fomenta o transporte sostible

•	 Compensa a pegada de carbono da entidade 
adquirindo bonos de carbono ou apoiando iniciativas 
de conservación ou reforestación. Podes ofrecerlles 
ás e aos turistas a posibilidade de compensar as 
emisións realizadas durante a súa estadía ou viaxe

•	 Promociona o modo máis eficiente e menos 
contaminante para os desprazamentos. Sempre que 
sexa posible, debe fomentarse o transporte público 
(autobús, tren…)  

•	 Organiza traslados a pé ou paseos en bicicleta, 
ofrecerás así experiencias máis saudables 

•	 Revisa que os vehículos utilizados durante unha 
visita guiada se atopan en boas condicións e non 
contaminan

02. Contribuíndo á sostibilidade desde as propias instalacións

Contribuíndo á sostibilidade 
desde as propias instalacións:

02.

Nos puntos anteriores proporcionáronse consellos 
e recomendacións dirixidos ás axencias de viaxes 
e ás oficinas de turismo co obxecto de impregnar 
de sostibilidade todas as interaccións coas e cos 
turistas, e de destacar os destinos, os produtos 
ou os servizos que incorporasen esa sostibilidade 
social, económica e ambiental.

Neste apartado imos 
poñer o foco nas oficinas; 
é dicir, nos lugares de 
traballo onde se sitúan 
as axencias de viaxes e 
as oficinas de turismo. 
Trátase de concienciar e 
dar exemplo nas propias 
oficinas, tratando de facer 
un uso eficiente na xestión 
da auga e da enerxía, na 
xeración de residuos, na 
limpeza de instalacións, na 
xestión de compras ou na 
comunicación, contratación 
e xeración de emprego. 

02. Contribuíndo á sostibilidade desde as propias instalacións

•	 Elabora un inventario dos equipos que consomen enerxía 

•	 Realiza unha auditoría enerxética para identificar o 
consumo enerxético nos distintos procesos, servizos e 
instalacións 

•	 Leva un rexistro mensual para coñecer e controlar o 
consumo de enerxía (electricidade, gas natural, gasóleo, 
combustibles…) nas instalacións e nos vehículos da 
entidade 

•	 Se é posible, conta con fontes propias de enerxía 
renovable ou escolle empresas subministradoras de 
enerxía xerada por enerxías renovables 

•	 Verifica o estado dos equipos e fontes de enerxía e realiza 
mantementos periódicos preventivos para asegurar unha 
funcionalidade eficiente  

•	 Selecciona equipos eléctricos, electrónicos e 
electrodomésticos por criterios de eficiencia enerxética 

•	 Cambia, cando sexa necesario, os equipos obsoletos e non 
eficientes enerxeticamente 

•	 Sensibiliza e compromete o persoal no uso eficiente da 
enerxía 

•	 Promove e participa activamente en campañas de 
formación e información para aforrar enerxía, charlas de 
concienciación dirixidas ao persoal...

2.2. Uso eficiente da enerxía

•	 Realiza unha auditoría hídrica para coñecer a situación real 
das instalacións:
•	 Fai un inventario de todas as instalacións e equipos que utilicen 

auga
•	 Comproba todas as áreas para localizar aquelas cun alto consumo 

ou con perdas potenciais
•	 Avalía patróns de uso e demandas (diarias e mensuais) 

•	 Leva un rexistro mensual para coñecer e controlar o 
consumo de auga nas instalacións 

•	 Verifica o estado dos equipamentos e das instalacións 
hidráulicas e realiza mantementos preventivos para asegurar 
unha funcionalidade eficiente 

•	 Sensibiliza e compromete o persoal no uso eficiente da auga 

•	 Promove e participa activamente en campañas de formación 
e información para aforrar auga, charlas de concienciación 
ao persoal… 

•	 Instala dispositivos que permitan aforrar e usar de forma 
eficiente a auga nas billas e nas cisternas dos aseos ou 
noutras instalacións que usen auga 

•	 Utiliza dosificadores de xabón; son máis hixiénicos e 
económicos 

•	 Instala carteis para fomentar hábitos máis eficientes

2.1. Uso eficiente da auga

02. Contribuíndo á sostibilidade desde as propias instalacións

2.2. Uso eficiente da enerxía 2.2. Uso eficiente da enerxía

2.2.1 Iluminación 2.2.2 Climatización

•	 Aproveita ao máximo a luz natural. En horas diúrnas, 
deberíase utilizar a luz artificial unicamente como 
complemento naquelas zonas insuficientemente 
iluminadas 

•	 Mantén limpas as xanelas para conseguir a máxima luz 
natural e trata de aproveitala todo o posible 

•	 Escolle lámpadas led e de baixo consumo no canto doutras 
fontes de iluminación 

•	 Realiza o mantemento e as revisións de iluminación e dos 
sistemas de abastecemento eléctrico 

•	 Instala interruptores con temporizador ou detectores de 
movemento ou presenza nas zonas comúns de paso 

•	 Procura que as luminarias exteriores, carteis e outros 
elementos luminosos teñan unha potencia acorde ao medio no 
que se atopan, sen molestar viandantes, condutores e fauna

•	 Substitúe os sistemas de climatización (calefacción e aire 
acondicionado) por outros cun menor consumo enerxético 

•	 Establece temperaturas de confort para garantir un bo 
ambiente de traballo en función da época do ano, e así 
evitar consumos e custos económicos innecesarios

•	 Pecha portas e xanelas cando estea a funcionar o sistema 
de climatización e aproveita a ventilación natural sempre 
que sexa posible 

•	 Adecúa os equipos de climatización á demanda da oficina; 
é dicir, varía as súas horas de funcionamento ao longo do 
tempo segundo as necesidades 

•	 Realiza o mantemento e as revisións periódicas das 
instalacións do sistema de climatización e das portas e xanelas

Anexo III do real decreto 486/1997, condicións ambientais dos 
lugares de traballo: “a temperatura dos locais onde se realicen 
traballos sedentarios propios de oficinas ou similares estará 
comprendida entre 17 e 27 oC

A temperatura dos locais onde se realicen traballos lixeiros estará 
comprendida entre 14 e 25 oC”

02. Contribuíndo á sostibilidade desde as propias instalacións

2.2. Uso eficiente da enerxía

2.2.3. Equipos electrónicos

•	 Merque equipos con eficiencia enerxética certificada 

•	 Configura todos os equipos en modo de aforro de enerxía 
cando dispoñan desta opción 

•	 Realiza o mantemento e as revisións periódicas dos equipos 
para asegurar o seu correcto funcionamento 

•	 Configura as funcións de xestión da enerxía dos 
computadores para que a pantalla se apague tras cinco ou 
dez minutos de inactividade 

•	 Non instales salvapantallas, xa que consomen enerxía 

•	 Procura que as impresoras coma as fotocopiadoras estean 
acendidas unicamente cando se utilicen 

•	 Recarga os equipos que utilicen baterías só durante o tempo 
suficiente e, posteriormente, desenchufa os cargadores para 
evitar consumos excesivos 

•	 Apaga os aparellos que se utilicen de maneira puntual cando 
se terminen de usar 

•	 Fala co persoal que sexa o último en abandonar as oficinas 
e co servizo de limpeza para que apaguen as luces cando 
finalicen as súas tarefas

•	 Adquire vehículos eléctricos ou híbridos 

•	 Planifica coidadosamente as rutas dos vehículos 
co obxectivo de optimizar percorridos, e así evitar 
desprazamentos innecesarios e aforrar tempo e 
combustible 

•	 Revisa periodicamente os vehículos para asegurar que 
funcionan correctamente e que teñen un baixo nivel de 
emisións contaminantes 

•	 Fomenta, cando sexa posible, o uso de bicicletas para 
pequenos recados  

•	 Propón cursos de condución eficiente para o persoal  

•	 Implementa técnicas de condución eficiente

2.3. Vehículos da entidade

02. Contribuíndo á sostibilidade desde as propias instalacións

•	 Analiza as cadeas de subministración en relación cos 
produtos e  cos servizos utilizados para identificar os seus 
puntos críticos desde o punto de vista ambiental 

•	 Adquire produtos e equipos que consuman menos enerxía, 
combustible e recursos naturais, que non contaminen a auga 
e a atmosfera, que requiran un mantemento menor, que 
xeren menos residuos e que fagan menos ruído 

•	 Selecciona provedores respectuosos co medio, que garantan 
a calidade dos seus produtos ou servizos tendo en conta 
unha perspectiva ambiental e o comercio xusto 

•	 Aplica criterios de racionalidade e evita os excesos de 
compras, que só favorecen que os produtos caduquen ou 
queden obsoletos e se convertan en residuos 

•	 Elixe produtos con etiqueta ecolóxica europea, xa que están 
certificados como produtos que fomentan a sostibilidade ou 
que son respectuosos co medio

2.4. Xestión de compras 2.4. Xestión de compras

2.4.1 Provedores de actividades e servizos 
turísticos

•	 Substitúe os sistemas de climatización (calefacción e aire 
acondicionado) por outros cun menor consumo enerxético 

•	 Establece temperaturas de confort para garantir un bo 
ambiente de traballo en función da época do ano, e así 
evitar consumos e custos económicos innecesarios 

•	 Pecha portas e xanelas cando estea a funcionar o sistema 
de climatización e aproveita a ventilación natural sempre 
que sexa posible 

•	 Adecúa os equipos de climatización á demanda da oficina; 
é dicir, varía as súas horas de funcionamento ao longo do 
tempo segundo as necesidades 

•	 Realiza o mantemento e as revisións periódicas das 
instalacións do sistema de climatización e das portas e xanelas

02. Contribuíndo á sostibilidade desde as propias instalacións

2.4. Xestión de compras 2.4. Xestión de compras

2.4.2. Papel 2.4.4. Material publicitario

2.4.3. Equipos informáticos

•	 Utilice preferentemente papel reciclado ou con etiquetas 
ecolóxicas

•	 Utiliza papel de material reciclado ou con etiquetas ecolóxicas 

•	 Elabora material de promoción utilizando aqueles que non 
danen o medio (por exemplo, bolsas de tea)

•	 Compre equipos que teñan menor consumo enerxético e que 
dispoñan, se é posible, de sistemas de aforro de enerxía 

•	 Axusta a compra ás necesidades reais para non 
sobredimensionar en exceso nin o número de novos 
aparellos nin as súas prestacións 

•	 Adquire equipos que permitan imprimir a dúas caras 
(función dúplex) 

•	 Utiliza cartuchos de tinta e tóner reciclados ou con 
certificación ecolóxica e con garantía de calidade

Unha tonelada de papel reciclado aforra de 2 a 3 m3 de madeira, o que 
equivale a unha talla de 10 a 12 árbores.



Manual de boas prácticas en sostibilidade para axencias de viaxes, oficinas de turismo e guías turísticos22 |

•	 Sensibiliza e compromete o persoal na regra dos catro R: 
reducir, reutilizar, reciclar e recuperar 

•	 Leva un rexistro dos residuos xerados  

•	 Controla a  cantidade (kg) de refugallos xerados, e identifica 
o tipo de refugallos correspondente 

•	 Instala un punto de reciclaxe con papeleiras ou contedores 
para todos os residuos xerados nas instalacións 

•	 Utiliza distintas cores para a recollida selectiva das distintas 
fraccións de residuos mantendo o patrón do sistema de 
recollida municipal 

•	 Deseña un programa de reciclaxe dos refugallos procedentes 
de excursións e visitas guiadas 

•	 Entrégalle a xestores autorizados os residuos non 
xestionados directamente polo sistema de recollida 
municipal (por exemplo, equipamentos electrónicos, tóner…) 

•	 Usa bolsas biodegradables para a recollida de residuos en 
todas as papeleiras e contedores das instalacións 

•	 Incorpora dous elementos de recollida de papel en cada 
lugar de traballo:
•	 Unha bandexa de papel para depositar o papel escrito ou impreso 

por unha cara e reaproveitalo como papel de borrador ou para 
notas; tamén podes colocar unha en recepción e outra xunto aos 
equipos de impresión

•	 Un contedor de papel para deixar aquel que xa non se pode reutilizar

•	 Utiliza tóner e materiais de oficina recargables para alongar 
a súa vida útil o máximo posible 

•	 Sensibiliza o persoal no aforro e no uso eficiente do papel:
•	 Procura usar o correo electrónico e a intranet para comunicacións 

internas
•	 Usa preferentemente papel reciclado ou con etiqueta ecolóxica no 

caso de que sexa necesario imprimir
•	 Utiliza a lectura previa antes da impresión para evitar erros
•	 Limita a impresión e as fotocopias a cor
•	 Realiza só as copias e impresións estritamente necesarias
•	 Imprime sempre a dobre cara ou a dúas páxinas por folla para 

garantir unha redución no consumo de entre o 50 % e o 75 %
•	 Imprime en calidade de borrador para evitar malgastar tinta e 

facilitar a reutilización, especialmente no caso dos documentos 
internos

•	 Reutiliza o papel impreso só por unha cara para notas internas 
 
 
 
 
 
 
 
 
 
 
 
 
 
 

•	 Dóalles os equipos informáticos que, aínda que funcionen 
correctamente, quedaron obsoletos polo uso a asociacións 
ou ong para que os reaproveiten

2.5. Xestión de residuos

O aforro de 1 m3 de auga permite evitar a emisión de 14,4 kg de CO2 
ou o consumo de 1 kg de papel branco de oficina implica a emisión 
de 3 kg de CO2 fronte á mesma cantidade de papel reciclado que 
produce unhas emisións de 1,8 kg de CO2

Ecofont
Existen tipos de letras ecolóxicas que fan que se utilice menos tinta 
á hora de imprimir (un 20% menos)

O papel e o cartón constitúen o 90% dos residuos xerados nas oficinas

•	 Selecciona as especies vexetais segundo as 
características climáticas do lugar e as necesidades 
hídricas 

•	 Usa sistemas de rega eficientes (automatizados e 
sectorizados) 

•	 Programa a rega automática a primeira ou a última hora do 
día, posto que a temperatura ambiente é menor e se evita 
a súa evaporación 

•	 Leva un mantemento adecuado do sistema de rega: realiza 
inspeccións retineiras para comprobar se hai tubos rotos, 
aspersores ou gotexadores avariados 

•	 Adquire máquinas que teñan baixas emisións de ruído para 
non molestar nin o personal nin a clienta-turistas  

•	 Compra máquinas que teñan unha emisión de 
gases inferior á habitual e a posibilidade de uso de 
biocombustibles ou combustibles alternativos para 
minimizar as emisións de CO2 

•	 Substitúe produtos perigosos (fertilizantes e praguicidas) 
por outros que non o sexan 

2.7. Zonas verdes 

•	 Forme o persoal de limpeza sobre a optimización de 
materiais e produtos, interpretación de etiquetas... 

•	 Substitúe os produtos de limpeza perigosos e tóxicos por 
outros inocuos e emprega deterxentes biodegradables, sen 
fosfatos nin cloro, limpadores non corrosivos etc. 

•	 Aplica a menor cantidade de produto recomendada polo 
fabricante 

•	 Instala nos carros do persoal de limpeza recipientes para a 
separación selectiva de residuos 

•	 Conciencia o persoal de limpeza na redución da cantidade 
de auga usada 

•	 Use dispositivos de limpeza sen auga ou coa menor auga 
posible (aire comprimido, auga a presión…) no canto de 
mangueiras en zonas exteriores

2.6. Limpeza de instalacións

•	 Escolle provedores de produtos ou servizos de orixe local 
ou establecidos na propia localidade e os que conten con 
persoal local 

•	 Contrata persoas naturais ou xurídicas dos destinos nos 
que operas, en condicións xustas e equitativas e segundo 
a dispoñibilidade do mercado 

•	 Apoia a xeración de emprego, en condicións xustas e 
equitativas, vinculando as comunidades locais de maneira 
directa 

•	 Promove a compra e o consumo de bens e servizos 
producidos e comercializados pola comunidade local nos 
destinos nos que operas, segundo a dispoñibilidade do 
mercado 

•	 Promove a compra e o consumo de bens e servizos 
producidos e comercializados por poboación vulnerable 
nos destinos nos que operas cando estes ofrezan servizos 
turísticos 

•	 Evita discriminar por razón de raza ou sexo nos programas 
que deseñes, operes, promociones ou comercialices 

•	 Implanta un plan de capacitación continua para o persoal 
da entidade 

2.8. Contratación e xeración 
de emprego

•	 Os residuos orgánicos de xardinería (restos de poda, follas 
secas e plantas mortas) pódense compostar:
•	 Se se dispón dunha zona verde ou un xardín, pódese destinar un 

pequeno espazo instalar un composteiro
•	 Non é necesario xestionar os residuos vexetais de forma directa. 

É suficiente levalos a un centro de recollida ou a un composteiro 
comunitario ou entregarllos a un xestor autorizado que os 
transforme en compost 

•	 Os envases dos produtos fitosanitarios e fertilizantes e 
os dos lubricantes para a maquinaria de xardinería, unha 
vez baleiros, deben tratarse como residuos perigosos, non 
como envases, xa que conteñen restos de substancias 
nocivas para o medio e as persoas. Deben levarse ao 
centro de recollida ou ao punto limpo máis próximo 
ou cederllos ao correspondente xestor autorizado de 
residuos  

•	 Regula os horarios de funcionamento da iluminación 
exterior para axustar o gasto enerxético en función das 
horas e dos usos, coa instalación de sistemas de control 
como células fotoeléctricas ou reloxos astronómicos 

•	 Utiliza iluminación máis eficiente e que produza menor 
contaminación lumínica

•	 Promove a comercialización de produtos elaborados por 
empresas locais (artesanía, produtos agroalimentarios…) 

•	 Alíate con empresas e asociacións próximas para ofrecer 
experiencias integrais 

•	 Prioriza a contratación de persoal local (persoal 
empregado, subcontratas ou persoal independente) 

•	 Promove accións de conciliación familiar 

•	 Contrata persoal discapacitado ou de colectivos 
desfavorecidos para contribuír á sostibilidade social  
da rexión 

•	 Un aspecto importante é que o establecemento estea 
adaptado tendo en conta a mobilidade e a accesibilidade 
das persoas con discapacidade

A igualdade entre mulleres e homes no traballo considérase un indicador 
importante de sostibilidade social

É importante que ambos os sexos poidan acceder a calquera posto de traballo 
ou nivel de responsabilidade en igualdade de condicións

2.9. Comunicación

2.9.1. Persoal

•	 Informa todo o persoal sobre a política de sostibilidade e dos 
sistemas de xestión ou protocolos que se poñan en marcha 
para mellorar a sostibilidade da entidade, tamén sobre a 
evolución e os logros conseguidos anualmente 

•	 Forma todo o persoal de maneira específica e adecuada 
en materia de sostibilidade a todos os niveis de xerarquía, 
segundo as tarefas que desempeñan e o departamento no 
que se atopen, fomentando a súa participación en campañas 
de sensibilización (obradoiros, cursos, charlas, seminarios, 
conferencias…) 

•	 Mantén a proximidade co equipo de traballo escoitando os 
seus requirimentos e facéndolles saber que son importantes 

•	 Instala unha caixa de correo ou crea un correo electrónico 
no cal se recollan e examinen todas as ideas do persoal para 
mellorar procesos, procedementos e hábitos da maneira máis 
sostible 

•	 Educa, sensibiliza e capacita o persoal sobre información 
básica do destino (historia local, cultural e ambiental) para que 
llela poidan transmitir ás e aos turistas

2.9.2. Clientela-turistas

•	 Sensibiliza as e os turistas a través da páxina web, de 
información verbal, pantallas, carteis, folletos ou guías sobre 
a xestión ambiental e de sostibilidade da entidade e dos 
produtos turísticos ofertados 

•	 Informa e sensibiliza sobre as diversas áreas naturais 
protexidas e outros atractivos naturais de interese, 
especialmente se están situados nun espazo natural protexido 

•	 Fomenta a artesanía e os produtos típicos (incluídos os 
produtos culinarios) da comunidade local, co fin de poñer en 
valor e promover a interacción entre turista e produtor 

•	 Promociona a oferta cultural e as actividades de natureza, 
informa sobre eventos culturais (festas, feiras, mercados…) 
ou actividades no medio natural (sendeirismo, submarinismo, 
surf, excursións…) 

•	 Motiva as e os turistas para que participen en accións de 
protección do medio; por exemplo, compensación da pegada 
de carbono da súa viaxe, comida, etc 

•	 Establece un procedemento para medir a satisfacción das e 
dos turistas (sistema para recibir e contestar comentarios, 
suxestións e queixas)

Podería ofrecérselles ás e aos turistas a posibilidade de compensar 
as emisións de CO2 asociadas á viaxe ou actividade turística a través 
de convenios de colaboración con algunha das organizacións que 
compensan emisións ou simplemente poñendo á súa disposición 
información sobre a compensación de emisións e ofrecéndolles libre 
acceso a internet para que poidan compensalas

Existen moitas organizacións dedicadas a compensar as emisións de 
CO2 grazas a doazóns que se invisten en proxectos de reforestación 
ou de enerxías renovables

Por exemplo: www.ceroco2.org

2.9.3. Calidade e satisfacción da clientela-turistas

•	 Identifica cales son as necesidades, os desexos e as 
expectativas das e dos turistas; isto servirá de pauta para 
confeccionar os paquetes turísticos 

•	 Recolle a percepción da clientela-turistas en relación cos 
servizos recibidos a través de cuestionarios, co fin de someter 
o establecemento a unha avaliación por calidade, prezo, 
atención e profesionalismo, entre outros 

•	 Ofrécelles ás e aos visitantes a posibilidade de dar 
recomendacións ou suxestións e de expresar a súa 
satisfacción en relación cos servizos recibidos 

•	 Proporciona unha información clara e de fácil comprensión 
sobre os servizos e produtos ofertados

2.9. Comunicación

A xestión da actividade da axencia de viaxes ou 
da oficina de turismo debe garantir que o persoal 
e a clientela que nos visita conten cos medios e 
cos protocolos adecuados para posibilitar que as 
actividades e os servizos sexan de calidade e que, ao 
mesmo tempo, a súa xestión sexa sostible.

•	 Conta cunha política de sostibilidade (é un importante 
punto de partida para empezar unha xestión responsable) 

•	 Conciencia o persoal sobre xestión ambiental (en especial 
de aforro e uso eficiente da auga, da enerxía e doutros 
recursos) e motívao a través de reunións informativas dos 
progresos que se vaian conseguindo 

•	 Promove a concienciación social e ambiental das e dos 
turistas a través de elementos informativos 

•	 Implanta distintivos de calidade coma  a ISO-9001 ou o “Q” 
de calidade e adhírete a SICTED se o destino conta con 
esta certificación de calidade 

•	 Implanta sistemas de xestión ambiental, coma a ISO-14001 
ou o regulamento EMAS

2.10. Xestión sostible da entidade

É un documento que guiará a entidade na 
implementación das principais prácticas que se 
deberán adoptar para que a actividade turística 
se desenvolva de forma adecuada, protexendo 
o medio, relacionándose adecuadamente coa 
comunidade e asegurando o éxito económico.

Debe incluír o compromiso de:
•	 Protexer o medio e previr a contaminación (uso eficiente 

da auga, da enerxía e doutros recursos, redución e 
separación de residuos, conservación da biodiversidade) 

•	 Cumprir a lexislación aplicable á hora de realizar 
a actividade, e tamén os compromisos asumidos 
voluntariamente 

•	 Mellorar de maneira continua a xestión en todas as súas 
actividades ou servizos diarios 

Unha vez elaborada a política de sostibilidade, débese difundir 
entre o equipo de traballo, provedores, clientela-turistas 
e comunidade por medio de todas as canles posibles. Así 
mesmo, débense establecer plans de revisión regular para 
avaliar os seus resultados.

2.11. Política de sostibilidade Para redactar unha política de sostibilidade cómpre 
considerar catro pasos sinxelos. O documento debe 
estar escrito en formato simple e, sobre todo, conciso.

1.	Realizar unha declaración dunha serie de 
compromisos que se adquiren nos ámbitos ambiental, 
sociocultural e económico; tamén deben incluírse  
aspectos referentes á calidade do servizo e á 
seguridade das e dos visitantes 

2.	Analizar a situación actual, en canto á sostibilidade, 
coa recompilación de datos que demostren como 
as instalacións, as actividades e os servizos poden 
impactar a nivel económico, sociocultural e ambiental, 
tanto de maneira positiva coma negativa. Esta análise 
servirá para entender onde se está actualmente e en 
que áreas se deben dar os seguintes pasos 

3.	Establecer un plan de acción dun ano coa definición 
dos obxectivos e das metas que se deben alcanzar. 
Para poder medir os obxectivos e as metas é 
necesario fixar os indicadores de sostibilidade, que 
servirán para determinar o progreso en cada ámbito. 
Unha vez definidos, débense fixar o seu valor inicial 
ou punto de partida e tamén o seu valor meta cun 
prazo de tempo definido 

4.	Revisar os obxectivos e as metas anualmente medindo 
os resultados, avaliando os impactos, corrixindo os 
erros e recompensando as boas prácticas. Segundo as 
conclusións obtidas estableceranse os obxectivos e as 
metas para o seguinte ano

Rol das e dos guías 
turísticos para alcanzar 
un turismo máis sostible

03.

As e os guías turísticos son axentes fundamentais 
no desenvolvemento do turismo, xa que son 
quen establecen unha relación directa coas e 
cos visitantes e encárganse de articular unha 
experiencia turística de calidade. A través de 
información clara e interesante, son responsables 
de transmitirlles ás e aos turistas as riquezas 
culturais e naturais do destino e de transformar 
a súa estadía nunha experiencia memorable.

Isto é moi importante, xa 
que se o balance das e 
dos turistas é positivo ao 
regresar aos seus lugares 
de orixe converteranse 
en difusores do destino, o 
que podería traducirse nun 
efecto multiplicador de 
novas e novos visitantes.

Boas prácticas para guías turísticos:

3.1. Ámbito sociocultural

•	 Transmítelles ás e aos turistas os valores, as costumes e as 
tradicións locais. Para iso debes instruírte sobre a cultura local na 
que se desenvolven 

•	 Anima as e os anfitrións do destino a que teñan un bo trato coas e 
cos visitantes para que se poida establecer unha relación baseada 
no respecto e se valoren as culturas 

•	 Participa na difusión e na conservación dos sitios arqueolóxicos, 
patrimoniais e naturais da zona, e infórmate sobre eles, involúcrate 
nos seus circuítos, recompila material anexo que contribúa á 
achega de información e procura que as  e os turistas respecten o 
sitio para evitar a súa deterioración 

•	 Móstralles ás e aos visitantes a cultura local do lugar no que se 
desenvolven as actividades 

•	 Promove o intercambio cultural entre visitantes e locais para xerar un 
espazo de aprendizaxe

3.2. Ámbito medioambiental

•	 Coñece e cumpre as regulacións ambientais vixentes no destino 

•	 Sensibiliza as e os turistas para tratar de lograr que respecten os 
recursos naturais e culturais do lugar e, ao mesmo tempo, gocen da 
experiencia 

•	 Non deixes que as e os turistas boten lixo ao chan no percorrido. Recolle 
os refugallos que atopes durante o seu desenvolvemento 

•	 Conta cun lugar onde botar o lixo nos casos nos que non existan 
vertedoiros ao longo do percorrido 

•	 Utiliza pilas e baterías recargables nos dispositivos que se usen durante 
o percorrido (audioguías, auriculares, micrófonos…) 

•	 Evita que as e os turistas se desvíen dos carreiros ou dos percorridos 
establecidos e poñan en risco a flora e a fauna 

•	 Vela por que as e os turistas non provoquen ruídos nin realicen condutas 
que poidan perturbar a fauna 

•	 Evita que as  e os turistas leven recordos do lugar coma flores, plantas 
ou restos arqueolóxicos 

•	 Vixía que as e os visitantes non deixen pegadas negativas no lugar, 
coma gravados en árbores, muros ou rocas 

•	 Educa e conciencia as e os visitantes sobre a importancia da flora e da 
fauna para o medio, en xeral, e para a comunidade local 

•	 Controla o ruído producido polo grupo en museos, en monumentos 
arqueolóxicos e, en especial, en áreas naturais protexidas, xa que pode 
perturbar a experiencia doutras persoas en museos e noutros espazos 
ou perturbar a vida silvestre en áreas naturais

Autoauditoría 
de sostibilidade
A continuación exponse unha autoauditoría 
para obter unha radiografía sinóptica do 
estado inicial da axencia de viaxes ou 
da oficina de turismo; é dicir, a través 
dunha serie de cuestións configúrase o 
seu “currículo” de sostibilidade. Para iso, 
as preguntas agrúpanse nos seguintes 
apartados ou áreas:

•	 Xestión sostible
•	 Coidado do medio
•	 Auga
•	 Enerxía
•	 Residuos
•	 Zonas verdes
•	 Compras
•	 Ruído

04.

Animamos as e os participantes nesta 
autoauditoría para que, cando contesten 
as cuestións formuladas, cotexen a 
devandita información cos consellos e coas 
recomendacións recollidas neste manual 
para propoñer algunha mellora, obxectivos 
ou metas en calquera das áreas

4.1. 
Xestión sostible

	¨ Implantouse algún sistema de 
xestión da calidade ou ambiental?

	¨ Cóntase cunha política de 
sostibilidade?

	¨ Realízase formación ou 
capacitación periódica dirixida 
ao persoal en materia de 
sostibilidade? E sobre información 
local (historia, cultura, patrimonio, 
espazos naturais…)?

	¨ Proporciónaselle información 
á clientela-turistas para que 
participen dunha maneira máis 
sostible nas súas instalacións, 
actividades e/ou servizos?

	¨ Utilízanse servizos, actividades ou 
produtos de empresas locais?

	¨ Contrátase persoal local?

	¨ Contrátase persoal con 
discapacidades ou de colectivos 
desfavorecidos?

	¨ As instalacións están adaptadas?

4.3. 
Auga

	¨ Cal é o consumo total de auga das 
súas instalacións? E o custo?

	¨ Está compartimentado o consumo 
con contadores independentes nas 
distintas áreas?

	¨ Hai instalados dispositivos 
de aforro de auga nas billas, 
cisternas… (perlizadores, 
redutores, temporizadores…)?

	¨ Lévase a cabo un programa de 
mantemento e revisións periódicas 
para detectar fugas ou filtracións?

	¨ Propóñense obxectivos e metas 
para reducir o consumo de auga?

	¨ Existen sistemas de captación de 
augas pluviais para a rega ou para 
outros usos?

	¨ As augas residuais xeradas 
xestiónanse adecuadamente 
(vertidas ao sistema de 
saneamento municipal, 
pozos negros, fosas sépticas, 
depuradoras propias)?

4.2. 
Coidado do medio

	¨ O establecemento está situado 
preto dun espazo natural 
protexido? Ofrece información 
sobre esa área protexida?

	¨ Na construción das instalacións 
tívose en conta a elección de 
materiais e a arquitectura popular 
da zona?

	¨ Na construción do edificio 
consideráronse aspectos 
bioclimáticos?

	¨ Existe transporte público que 
chegue ata as proximidades do 
establecemento?

	¨ Realízanse campañas de formación 
e sensibilización entre o persoal 
sobre  medidas e hábitos para 
aforrar e facer un uso eficiente da 
auga?

	¨ Realízanse campañas de 
sensibilización dirixidas  á 
clientela-turistas? 

	¨ Utilízanse produtos biodegradables 
ou ecolóxicos na limpeza?

4.4. 
Enerxía

	¨ Cales das seguintes fontes de 
enerxía se utilizan nas instalacións 
e nas actividades ou servizos 
ofrecidos (iluminación, sistemas 
de climatización, transporte, 
auga quente sanitaria, outra 
maquinaria)?

  Gasóleo
  Electricidade
  Gas natural
  Combustibles de vehículos
  Enerxía solar
  Biomasa
  Outras 

 

	¨ Cal é o consumo total de enerxía 
das súas instalacións? E o custo?

	¨ Está compartimentado o consumo 
con contadores independentes nas 
distintas áreas? 

	¨ Disponse de instalacións de 
enerxías renovables?

	¨ A electricidade subministrada pola 
empresa distribuidora procede de 
enerxías renovables?

	¨ Lévase a cabo un programa de 
mantemento e revisións periódicas 
de todos os equipos, maquinarias e 
instalacións que consumen enerxía 
(equipos eléctricos e electrónicos, 
electrodomésticos, sistemas de 
climatización e de auga quente 
sanitaria, iluminación, vehículos...)?

	¨ Realizouse algunha auditoría 
enerxética?

	¨ Calculouse a pegada de carbono 
das súas instalacións e das 
súas actividades ou servizos? 
Compénsase?

	¨ Os equipos, a maquinaria e 
os vehículos son eficientes 
enerxeticamente (etiqueta de 
eficiencia enerxética)? 

	¨ Realízanse campañas de formación 
e sensibilización entre o persoal 
sobre medidas e hábitos para 
aforrar e facer un uso eficiente da 
enerxía?

	¨ Realízanse campañas de 
sensibilización dirixidas á clientela-
turistas?

	¨ Propóñense obxectivos e metas 
para reducir o consumo de 
enerxía?

	¨ Utilízanse lámpadas led ou de baixo 
consumo na iluminación (tanto no 
exterior coma no interior)?

	¨ O sistema de iluminación permite 
regular a intensidade luminosa? 
Hai instalados sensores, detectores 
ou temporizadores en zonas de 
paso?

	¨ Hai instaladas células 
fotoeléctricas ou reloxos 
astronómicos na iluminación 
exterior?

	¨ O sistema de climatización do 
establecemento dispón de sistemas 
que permitan un control diferencial 
da temperatura por habitacións ou 
zonas?

	¨ Que temperatura de confort 
está programada no sistema de 
climatización?

	¨ As conducións dos sistemas 
de climatización (calefacción 
ou refrixeración) están 
adecuadamente illadas para evitar 
perdas de enerxía?

4.5. 
Residuos

	¨ Lévase un control do tipo e da 
cantidade de residuos xerados?

	¨ Propóñense obxectivos de 
redución, reutilización e reciclaxe 
de residuos?

	¨ Disponse dun lugar seguro 
destinado aos contedores para que 
non lles causen molestias?

	¨ Existen pequenos puntos de 
recollida selectiva en zonas 
estratéxicas para o uso das e dos 
turistas?

	¨ Utilízanse as cores para a recollida 
selectiva de residuos seguindo 
o patrón do sistema de recollida 
municipal?

	¨ Os residuos perigosos (pilas, 
envases de produtos perigosos 
coma deterxentes ou praguicidas, 
equipos electrónicos e 
electrodomésticos…) entréganselle 
a un xestor autorizado?

	¨ Realízanselle campañas de 
formación e sensibilización ente 
o persoal na aplicación dos catro 
R (reducir, reutilizar, reciclar e 
recuperar)?

	¨ Realízanse campañas de 
sensibilización dirixidas á clientela-
turistas?

4.6. 
Zonas verdes

	¨ O establecemento conta con zonas 
axardinadas propias?

	¨ Utilízanse especies vexetais 
autóctonas ou con baixo 
requirimento de auga (especies 
axustadas ás características 
climatolóxicas)?

	¨ Que tipo de sistema de rega hai 
instalado?

	¨ Utilízanse nos xardíns pesticidas 
ou outros produtos químicos?

	¨ Os restos vexetais úsanse para 
elaborar compost?

4.8. 
Ruído

	¨ As instalacións están debidamente 
insonorizadas?

	¨ Fíxose algún estudo-mapa de 
ruído?

4.7. 
Compras

	¨ Trabállase con provedores de 
produtos e servizos locais ou 
“quilómetro cero”?

	¨ Adquírense produtos ou servizos 
con certificacións ecolóxicas, 
eficiencia enerxética…?

	¨ Tense en conta a adquisición 
daqueles que sexan reciclables, 
reutilizables ou incorporen 
elementos reciclados?

	¨ Constitúen un elemento de xuízo 
significativo os principios do 
comercio xusto (retribución xusta 
ao persoal, non explotación infantil, 
cultivos ou produción sen danos 
ambientais etc.?

	¨ Considérase o seu baixo 
consumo enerxético como 
criterio ao adquirir lámpadas, 
electrodomésticos e equipos 
eléctricos e electrónicos?

	¨ Lévase un control dos produtos 
almacenados, especialmente da 
caducidade?

	¨ Utilízase un criterio de 
racionabilidade para evitar excesos 
de compra?

	¨ Na compra de deterxentes e 
produtos de limpeza considéranse 
aqueles que sexan biodegradables 
ou ecolóxicos? 

	¨ Contrólase a existencia, o uso e 
o manexo de produtos tóxicos e 
perigosos (por exemplo, lixivias, 
deterxentes, pinturas, disolventes, 
medicamentos caducados, aceites 
minerais, cartuchos de tinta, 
pesticidas etc.)? Adoptáronse 
medidas para minimizalos?

	¨ Coñécese, esíxese e utilízase a 
información contida na etiquetaxe 
por parte do persoal? Realízanse 
cursos para explicar esta 
información?

•	 Agenda 2030 España 

www.agenda2030.gob.es

•	 Agenda 2030 Naciones Unidas 
www.un.org/sustainabledevelopment/es/

•	 Ministerio de Industria, Comercio y Turismo 
turismo.gob.es

•	 Ministerio de Agricultura e Pesca,  
Alimentación e Medio Ambiente 
www.mapa.gob.es

•	 Ministerio para la Transición Ecológica  
y el Reto Demográfico 
www.miteco.gob.es

•	 Consellería de Medio Ambiente, Territorio  
e Vivenda – Xunta de Galicia 
cmatv.xunta.gal/medio-ambiente-e-sostibilidade

•	 Consellería de Turismo – Xunta de Galicia 
www.turismo.gal

•	 Deputación de Pontevedra 
www.depo.gal 
axenda2030.depo.gal

•	 Turismo Rías Baixas 
turismoriasbaixas.com

•	 Red Española para el Desarrollo Sostenible 
reds-sdsn.es

•	 SERNATUR Servicio Nacional de Turismo. 
Gobierno de Chile 
www.chilesustentable.travel

•	 Asociación Empresarial Hostelería de España 
www.cehe.es

•	 Instituto para la Diversificación y Ahorro  
de Energía (IDAE) 
www.idae.es

•	 Instituto Enerxético de Galicia (INEGA) 
www.inega.gal

•	 Fundación Renovables  
fundacionrenovables.org

•	 Fundación Alternativas 
www.fundacionalternativas.org

A sostibilidade é un 
camiño para percorrer, 

comeza cun paso…

https://turismoriasbaixas.com/gl/inicio

